ᐊᐅᓚᑦᑎᓂᖏᑦ ᑕᐃᔭᐅᔪᓂᒃ ᓇᓄᖅᒥᒃ ᐅᓇᑕᖅᑐᒃᓴᐃᑦ 2016−ᒥ ᐱᓕᕆᐊᖑᓯᒪᖏᑦᑐᓂᒃ ᓱᓕ ᐅᓂᒃᑳᓕᐊᖏᑦ ᓇᐃᓈᖅᑕᐅᓯᒪᔪᑦ 
ᑕᒪᐃᓐᓂ
ᐅᓇᑕᖅᑐᒃᓴᐃᑦ ᐊᐅᓚᑦᑎᓚᖓᓂᖏᑦ ᓇᓄᖅ 2016−ᒥ, ᕿᑎᐊᓃᒻᒪᑦ ᐱᖓᓱᓄᑦ ᑲᓇᑕᒧᑦ ᓄᓇᖁᑎᒋᔭᐅᓂᖏᓐᓄᑦ ᐊᐅᓚᑕᐅᓂᐊᖅᑐᓄᑦ, ᐊᐅᓚᑕᐅᕙᒃᑐᓂᒃ ᐊᕐᕋᒍᑕᒫᖅ ᑲᓇᑕᒥᐅᑦ ᐅᓇᑕᖅᑐᒃᓴᖁᑎᖏᓐᓂᓄᑦ ᑲᓇᑕᐅᑉ ᐅᑭᐅᖅᑕᖅᑐᖅᐸᓯᐊᓂ ᐋᒐᓯᕈᕌᖓᑦ ᑕᕿᖓ. ᐊᐅᓚᑦᑎᓂᖅ ᓇᓄᖅ 2016−ᒥᓕᑦᑕᐅᖅ ᑕᒪᐃᓐᓂᒃ ᒐᕙᒪᐅᔪᓄᑦ ᐃᓚᐅᕕᐅᖃᑦᑕᖅᐳᑦ ᐊᐅᓚᑕᐅᓂᖏᓐᓂᒃ ᐅᑭᐅᖅᑕᖅᑐᒥ, ᐱᕕᒃᓴᖃᕈᑕᐅᓪᓗᑎᒡᓗ ᐱᓕᕆᖃᑎᒋᑦᑎᐊᕐᓂᖅᓴᐅᓕᕈᓐᓇᕐᓂᖏᓐᓄᑦ ᑕᒪᕐᒥᒃ ᒐᕙᒪᐅᖃᑕᐅᔪᑦ, ᐃᑲᔪᖅᓱᐃᓂᖏᓐᓂᓗ ᑲᓇᑕᒥ ᐅᓇᑕᖅᑐᒃᓴᒥᓂᒃ ᖃᓄᐃᓕᐅᖅᑎᐅᔪᓐᓇᕐᓂᐊᕐᒪᑕ ᓯᕗᓂᒃᓴᒥ ᐅᓗᕆᐊᓇᖅᑐᖃᓕᕐᓂᖅᐸᑦ ᐊᒻᒪᓗ ᑲᑉᐱᐊᓇᖅᓯᔪᖃᕋᔭᖅᐸᑦ. ᐃᓚᐅᓂᖏᑦ ᑕᒪᕐᒥᒃ ᒐᕙᒪᒃᑯᓂᖔᖅᑐᑦ ᐱᕕᒃᓴᖃᕈᑕᐅᕙᖕᒪᑕ ᐊᓯᖏᓐᓄᑦ ᐱᓕᕆᕕᒋᔭᐅᔪᓄᓪᓗ ᑎᒥᖁᑎᒋᔭᐅᔪᓄᑦ ᕿᒥᕐᕈᐊᕈᓐᓇᕐᓂᖅ ᓇᖕᒥᓂᖅ ᐸᕐᓇᐅᑎᓕᐊᕆᓯᒪᕙᒃᑕᖏᓐᓂᒃ ᐊᑐᓂ, ᐱᐅᓯᕆᔭᐅᑎᑉᐸᒃᑕᖏᓂᓪᓗ ᐊᒻᒪᓗ ᐱᓕᕆᖃᑎᒌᒍᓐᓇᕐᓂᖅᓴᐅᓂᖏᓐᓂᒃ. ᑕᒪᑐᒪᓂ ᐊᕐᕋᒎᓂᐊᖅᑐᒥ ᐊᐅᓚᑕᐅᓂᖏᑦ ᓇᓄᖅ ᐊᑐᖅᑕᐅᓂᐊᖅᑐᑦ ᐋᒐᓯ 01−ᒥᒃ 25-ᒧᑦ, ᑎᑭᓯᒪᓗᑎᒃ ᐅᐊᐃᑦᕼᐅᐊᓯᒧᑦ, ᕼᐄᓐᔅ ᔾᔭᖕᓴᓐᒧᑦ ᐊᒻᒪᓗ ᑲᖏᖅᖠᓂᕐᒧᑦ, ᒪᕐᕈᐃᓕᖃᖓᔫᖕᓂᒃ ᐊᑐᕐᓂᐊᕐᒪᑕ ᐆᒃᑐᕋᕈᑎᒋᓂᐊᖅᑕᖏᓐᓂ. ᓯᕗᓪᓕᕐᒥ, ᓅᑕᐅᓯᒪᔪᑦ ᐅᓇᑕᖅᑐᒃᓴᐃᑦ ᖃᓄᐃᓕᐅᕆᐅᖅᓴᑎᑕᐅᓂᐊᖅᑐᑦ ᐊᖏᔪᒥᒃ ᐱᒻᒪᕆᐅᔪᒥᒃ ᓄᓇᒥᒃ ᓴᔪᓕᖅᓯᒪᔪᖃᕋᔭᖅᐸᑦ ᐃᓚᒋᓗᓂᒋᑦ ᐅᑭᐅᖅᑕᖅᑐᒥᐅᑕᐃᑦ ᐃᓚᒋᔭᐅᕙᒃᑐᑦ. ᑐᒡᓕᕆᔭᖏᑦ ᖃᓄᐃᓕᐅᕈᑎᖃᖑᐊᕐᓂᖏᓐᓂ, ᐅᓇᑕᖅᑐᒃᓴᐃᑦ ᐱᓕᕆᔩᑦ, ᐅᒥᐊᕐᔪᐊᓪᓗ ᖃᖓᑕᓲᖁᑎᖏᓪᓗ ᐅᓇᖅᑕᖅᑐᓕᕆᖑᐊᕐᓂᐊᖅᑐᑦ ᑕᐅᕙᓂ ᖃᓂᒋᔭᖓᓂ ᑲᖏᖅᖠᓂᐅᑉ. ᐅᓇᑕᖅᑐᒃᓴᐃᑦ ᓇᐅᑦᑎᖅᑐᐃᕙᓂᐊᕐᒥᔪᑦ ᓄᓇᖁᑎᑦᑎᓐᓂᒃ, ᐊᔪᕈᓐᓃᖅᓴᕐᓗᑎᒃ, ᐊᒻᒪᓗ ᖃᓄᐃᓕᐅᕆᐊᖃᕋᔭᖅᑐᓂᒃ ᐊᑐᕆᐊᖃᕐᓂᐊᖅᑐᖅᓱᑎᒃ ᐱᓪᓚᑖᓕᕋᔭᖅᐸᑕ ᑕᐃᒃᑯᐊ ᐆᒃᑐᕋᐅᑕᐅᔪᑦ. ᐱᒻᒪᕆᐅᓂᐊᖅᑐᑦ ᐊᖓᔪᖃᕐᑲᕐᕕᐅᓂᐊᖅᑐᑦ, ᐊᐅᓚᑦᑎᑕᐅᓂᐊᖅᑐᑦ ᐊᒻᒪᓗ ᐃᑲᔪᖅᓱᖅᑕᐅᓂᖏᑦ ᐱᓕᕆᓂᖏᓐᓂ ᑕᐅᕙᓂ ᐅᐊᐃᑦᕼᐅᐊᓯᒥ. ᑕᒪᒃᑯᐊᑦᑕᐅᖅ ᐊᑐᖅᑕᐅᓂᐊᖅᑐᑦ ᐅᓇᑕᖅᑐᒃᓴᒃᑯᕕᖕᓂ ᐊᒻᒪᓗ ᐊᑐᖅᑐᐊᖅᑕᐅᓯᒪᔪᓂᒃ ᓇᔪᖅᑕᐅᓂᐊᖅᑐᓂ, ᐊᒻᒪᓗ ᓄᓇᒦᕝᕕᒋᓂᐊᖅᑕᖏᓐᓂᒃ ᑕᖕᒫᖃᕐᕕᖃᑲᐃᓐᓇᕐᓂᐊᖅᓱᑎᒃ.  

ᐅᐊᐃᑦᕼᐅᐊᔅ
ᔪᑳᓐᒦᓐᓂᖏᓐᓂ ᐊᐅᓚᑎᓗᑎᒃ ᓇᓄᕐᒥᒃ, ᐃᑲᔪᖅᑕᐅᓂᐊᖅᑐᑦ ᑕᐅᕙᓂ ᓄᓇᖓᓂ ᐅᐊᐃᑦᕼᐅᐊᔅᒥ. ᐱᓕᕆᐊᖃᓪᓗᐊᑕᕐᓂᐊᖅᑐᑦ ᑕᐅᕙᓂ ᐅᓇᑕᖅᑐᒃᓴᔭᐃᑦ ᒪᒃᑯᒃᑐᑦ ᑲᑎᐊᑦᑯᑦ ᑕᖕᒫᕐᕕᒋᕙᒃᑕᖓᓂ, ᑲᓇᑕᒥᐅᓄᑦ ᐱᖑᐊᕐᕕᖕᒥ, ᑕᐃᑲᓂᓗ ᐱᖑᐊᕐᕕᐊᓗᐊᓂ ᐊᒻᒪᓗ ᐊᒃᓚᓐ ᖃᖓᑕᓲᒃᑯᕕᖏᓐᓂ ᐅᐊᐃᑦᕼᐅᐊᔅᒥ ᒥᑦᑕᕐᕕᖕᒥ. ᓯᕗᓂᐊᒎᖅᐸᒌᕐᓂᐊᖅᑐᑦ ᐅᓇᑕᖅᑐᒃᓴᐃᑦ ᓄᓇᖓᓐᓄᐊᕐᓂᐊᖅᑐᑦ ᐋᒐᓯ 01, 2016−ᒥ ᐸᕐᓇᒃᕙᒌᕆᐊᖅᑐᕐᓗᑎᒃ ᐊᐅᓚᑦᑎᓂᕐᒧᑦ ᓇᓄᕐᒥᒃ. 
ᐊᖓᔪᖄᖃᕐᕕᖓᑦ ᐊᐅᓚᑕᐅᓂᖏᓪᓗ ᔪᑳᓐᒥ ᐱᓕᕆᐊᖑᓂᐊᖅᑐᑦ ᑲᓇᑕᒥᐅᓄᑦ ᐱᖑᐊᕐᕕᒡᔪᐊᖓᓂᒃ ᐅᐊᐃᑦᕼᐅᐊᔅᒥ, ᒥᑦᑕᕐᕕᖓᓪᓗ ᑐᖓᕕᐅᓚᖓᓪᓗᓂ ᐃᑲᔪᖅᑎᖃᕆᐊᖃᕐᓂᖏᓐᓄᑦ ᑕᐃᒃᑯᓂᖓ ᐅᓇᑕᖅᑐᒃᓴᓂᒃ ᖃᖓᑕᓲᖅᑎᓂᒃ, ᐊᑐᕐᓂᐊᕐᒥᖕᒪᑕ ᖃᖓᑕᓲᕐᔪᐊᕐᓂᒃ C-177 Globemaster−ᖑᓂᕋᖅᑕᐅᔪᓂᒃ ᐊᒻᒪᓗ C-130 Hᐆᑭᓖᓯᐊᓗᖕᓂᒃ ᐅᓯᓕᖅᑐᐃᔨᐅᒐᒥᒃ ᑕᐃᑯᖓᓗ ᑕᐃᑲᓐᖓᓪᓗ ᐅᐊᐃᑦᕼᐅᐊᔅᒥᒃ, ᐊᒻᒪᓗ ᖁᓕᒥᒎᓕᒃᑕᖃᓂᐊᖅᓱᑎᒃ ᒪᑯᓂᖓ CH-146 Griffon, CH-147 Chinook−ᓂᒃ ᐊᒻᒪᓗ ᖃᖓᑕᓲᕋᓛᕐᓂᒃ ᒪᕐᕈᓕᖕᓂᒃ CC-138−ᓂᒃ ᐅᓇᑕᖅᑐᒃᓴᐃᑦ ᓅᑕᐅᔭᕆᐊᖃᕐᓂᖏᓐᓄᑦ ᐱᖁᑏᓪᓗ ᐊᑐᕆᐊᖃᕐᓂᐊᖅᑕᖏᑦ ᑎᑭᑕᐅᓴᕋᐃᖏᑦᑐᓂ ᓄᓇᒦᕝᕕᒋᓂᐊᖅᑕᖏᓐᓂ. ᐊᑐᖅᑕᐅᑐᐃᓐᓇᕆᐊᖃᕐᒥᔪᑦ ᖁᓕᒥᒎᓖᑦ ᕼᐊᓕᑳᑉᑕᐃᑦ ᓂᕕᖓᕕᐅᔪᓐᓇᕐᓂᖏᓐᓂᒃ ᐊᒡᔭᖅᑕᐅᔭᕆᐊᖃᕐᓂᐊᕐᒥᔪᓂᒃ ᐊᐅᓚᑦᑎᓂᖏᓐᓂ. ᐅᓇᑕᖅᑐᒃᓴᐃᑦ ᑐᔪᕐᒥᓂᐊᖅᑐᑦ ᓂᕆᕕᖃᕐᓗᑎᒡᓗ ᑲᑎᐊᑦᑯᑦ ᒪᒃᑯᒃᑐᑦ ᐅᓇᑕᖅᑐᒃᓴᔭᐃᑦ ᑕᖕᒫᕐᕕᒋᕙᒃᑕᖓᓃᓗᑎᒃ. ᒫᓐᓇᐅᔪᖅ ᐱᖁᑎᖏᑦ ᑕᐅᕙᓂ ᐃᓚᒋᐊᖅᓯᕝᕕᐅᓂᐊᖅᑐᑦ ᑐᐱᕐᕕᐅᓯᒪᓗᓂ ᑕᐅᕙᓂ ᓄᓇᖓ. ᑕᐃᓐᓇᑕᐅᖅ ᐱᖑᐊᕐᕕᐊᓗᖓ ᐊᑐᖅᑕᐅᓂᐊᕐᒥᔪᖅ ᐃᒡᓕᖃᕐᕕᐅᒃᑲᓐᓂᕈᓇᕐᓂᕐᒧᑦ ᓅᑉᐸᓪᓕᐊᖏᓐᓇᕐᓂᖏᓐᓂ ᑎᑭᑉᐸᒡᓗᑎᒃ ᐊᐅᓚᖅᐸᒡᓗᑎᒡᓗ ᐱᓕᕆᔩᑦ. ᐊᖅᑲᐅᒪᔪᖃᕐᓂᐊᕐᒥᔪᖅ ᖃᐅᔨᓴᖅᑕᐅᓂᐊᕐᒪᑕ ᑕᐃᓐᓇ ᐃᒪᐅᑉ ᖁᓛᒍᑦ ᐃᑳᕆᐊᖅᑐᕐᕕᖕᒥ ᑕᐃᔭᐅᔪᖅ ᕋᐳᑉ ᑲᒻᐳᓪᒥᒃ. 
ᓄᓇᓕᖕᒥ ᕼᐄᓐᔅ ᔾᔭᖕᒃᓴᓐ
ᕼᐃᓐᔅ ᔾᔭᖕᓴᓐᒥ ᓯᕗᒻᒧᐊᒃᑎᑦᑎᕙᓪᓕᐊᓂᕐᒧᑦ ᐊᐅᓚᑦᑎᕕᐅᓂᐊᖅᑐᖅ ᐅᓇᑕᖅᑐᒃᓴᐃᑦ ᐃᓚᒌᖏᓐᓄᑦ. ᑲᒻᐸᓂᖓᓂ ᐊᐅᓚᑦᑎᕕᖓᑦ Bᐃᐅᓪ Bᐅᕉᔅᑕᒃᑯᑦ ᑲᑎᕝᕕᖓᓃᓐᓂᐊᖅᑐᑦ. ᐃᓚᖏᓪᓗ ᐊᐅᓚᑕᐅᓂᐊᕐᒥᔪᑦ ᒥᖑᐃᖅᓯᕕᓕᕆᔨᒃᑯᑦ ᑲᓇᑕᒥ ᓄᓇᒥ ᐱᕈᖅᓴᐃᕕᖁᑎᖓᓂ. ᑐᔪᕐᒥᕕᐅᓪᓗᐊᑕᕐᓂᐊᖅᑐᖅ ᑕᐅᕙᓂ ᐃᑭᑦᑐᓕᕆᔨᕕᖓᓐᓂ. ᐱᓕᕆᐊᖃᕐᓂᐊᖅᑐᑦ ᐊᐅᓚᑕᐅᔪᓂᒃ ᓈᒻᒪᓈᖅᑎᑦᑎᒋᐊᖅᓯᒪᓂᐊᕐᓂᖅ ᐊᔾᔨᒋᖏᑦᑑᑎᓂᒃ ᐱᓕᕆᐊᖃᖅᑐᓂᒃ, ᐋᕿᒃᓱᐃᓗᑎᒡᓗ ᓴᓗᒻᒪᖅᓴᐃᕕᖕᓂᒃ ᐃᒪᕐᒥᒃ ᐊᒻᒪᓗ ᐅᓪᓗᒃᑯᑦ ᓄᓇᒥᒃ ᓇᐅᑦᑎᖅᑐᐃᔭᖅᑐᖃᑦᑕᕐᓗᑎᒃ.
ᑲᖏᖅᖠᓂᕐᒥ
ᐊᖓᔪᖄᖃᕐᕕᐅᓂᐊᖅᑐᖅ ᐊᐅᓚᑦᑎᕕᐅᓗᓂᓗ ᓄᓇᕗᒻᒥ ᑕᐃᑲᓐᖓᑦ ᑲᔪᓯᒋᐊᕐᕕᐅᖃᑦᑕᕐᓗᑎᒃ ᑲᖏᖅᖠᓂᕐᒥᒃ, ᒥᑦᑕᕐᕕᖓᓗ ᑐᖓᕕᐅᓪᓗᐊᑕᕐᓂᐊᖅᓱᓂ ᐃᑲᔫᖅᑕᐅᓂᖏᓐᓄᑦ ᐊᐅᓚᑦᑕᐅᓂᐊᖅᑐᑦ. ᐅᓇᑕᖅᑐᒃᓴᐃᑦ ᐃᓚᒋᒃᑐᑦ ᑕᐱᕇᑦ ᐊᐅᓚᑦᑎᓂᐊᖅᑐᑦ ᓯᕗᒻᒧᐊᒃᑎᑦᑎᕙᓪᓕᐊᓂᕐᒥᓂᒃ ᐱᓕᕆᐊᒃᓴᒥᓂᒃ  ᑲᖏᖅᖠᓂᕐᒥ. ᓅᓐᓂᐊᖅᑐᑦ ᑕᕆᐅᕋᓗᖕᒧᑦ ᐊᑐᕐᓗᑎᒃ ᐳᓪᓚᒃᑕᐅᓯᒪᔪᓂᒃ ᐅᒥᐊᕐᓂᒃ ᐊᒻᒪᓗ ᖃᖓᔫᕐᓂᒃ ᑕᖕᒫᕐᕕᖃᖅᑎᑕᐅᓂᐊᕐᒪᑕ ᐅᓇᑕᖅᑐᒃᓴᖏᑦ ᑕᐱᕇᖕᓂᖏᑦ ᖃᓂᒋᔭᖓᓂ ᐃᒡᓗᓕᒐᕐᔫᑉ, ᐊᒻᒪᓗ ᓄᓇᒧᐊᖃᑦᑕᕐᓂᐊᖅᓱᑎᒃ ᖃᐅᔨᓴᕆᐊᖃᑦᑕᕐᓗᑎᒃ ᐊᕙᑎᖏᓐᓂᒃ ᑕᐅᕙᓂ. 
